FUNDARGERÐ

Fundur var haldinn í byggingar- og skipulagsnefnd Suður-Þingeyinga fimmtudaginn 19. desember 2002 á hreppsskrifstofu Aðaldælahrepps.  Fundur hófst kl. 1400. Neðanritaðir mættir og þetta gerðist:

1. Erindi frá Birni Yngvasyni, Skútustöðum 2, Skútustaðahreppi.

Óskað er eftir leyfi fyrir olíugeymi að Skútustöðum. Fyrir fundi liggur lýsing af geyminum sem er 2.200 l að rúmmáli. Fyrir liggur umsögn frá Heilbrigðiseftirliti Norðurlands eystra.

Byggingarnefnd samþykkir erindið með þeim fyrirvara að eigandi setji olíuhelda lekavörn undir olíugeyminn.

2. Erindi frá Gunnari Hallgrímssyni, Klambraseli, Aðaldælahreppi. 
Óskað er eftir leyfi til að breyta þaki á skúr áföstum við íbúðarhúsið að Langavatni. Fyrir fundi liggja teikningar unnar af Tækniþingi ehf. Erindi um sama mál var samþykkt með fyrirvara á fundi byggingarnefndar 1. október 2001. Það samþykki telst útrunnið þar sem meira en ár er liðið frá afgreiðslu.

Byggingarnefnd samþykkir erindið.

3. Erindi frá Bragabót ehf. 
Óskað er eftir leyfi til að byggja við Meðferðarheimilið í Árbót. Byggingin er steinsteypt, ein hæð og kjallari 93,5 m² hvor hæð. Rúmmál skv. teikningum er 612 m³. Að auki yrði byggt anddyri og sólstofa úr timbri og gleri, stærð 13,8 m² og 35 m³. Teikningar  eru unnar af Tækniþingi ehf.

Byggingarnefnd samþykkir erindið athugasemdalaust.

4. Erindi frá Ingibjörgu Þorleifsdóttur, Reykjahlíð, Skútustaðahreppi. 
Óskað er eftir stöðuleyfi fyrir einu eða tveimur sumarhúsum á lóð Hótels Reykjahlíðar. Fyrir liggur rissmynd af grunnplani hússins.

Bygginganefnd leggst almennt gegn stöðuleyfum vegna nálægðar við Mývatn. Erfitt er fyrir nefndina að taka afstöðu til erindisins vegna ófullkominna gagna.

5. Erindi frá eigendum Ytri-Neslanda, Skútustaðahreppi.

Óskað er eftir leyfi til að innrétta geldneytaaðstöðu í hlöðu að Ytri-Neslöndum. Fyrir fundi liggur rissmynd unnin af Jóhannesi Steingrímssyni.

Byggingarnefnd samþykkir erindið.

6. Erindi frá Pétri Steingrímssyni, Laxárnesi, Aðaldælahreppi.

Óskað er eftir byggingarleyfi fyrir sólstofu við Laxárnes. Stærð 10,5 m² og 26 m³. Fyrir liggur teikning unnin af Einari Fr. Jóhannessyni.

Byggingarnefnd samþykkir erindið.

7. Bjálkahús á ferðaþjónustusvæði Hlíðar ehf. Mývatnssveit.

Byggingarnefnd fjallaði um byggingarleyfisumsókn um 13 m² smáhýsi á ferðaþjónustulóð Hlíðar ehf. Nefndin hafnaði núverandi staðsetningu en lagði til aðra. 

Húsið stendur enn óhreyft en ákveða þarf viðbrögð byggingaryfirvalda.

Eftirfarandi erindi frá Hlíð ehf. liggur nú fyrir fundinum.

“Fyrir hönd Hlíðar ferðaþjónustu ehf. í Mývatnssveit, sækir undirritaður hér með um frest til að fjarlægja smáhýsi nr. 6, að grunnfleti 13 m². Vegna rekstrarörðugleika félagsins er óskað eftir fresti til 1.10.2003”

Gísli Sverrisson

Byggingarnefnd samþykkir erindið.

8. Hús flutt í leyfisleysi í Skútustaðahreppi.

S.l. haust var flutt hús frá Reykjahlíð á íbúðarhúsalóð í landi Voga. Um er að ræða hús, sem áður hýsti bensínafgreiðslu og sjoppu Esso.

Byggingarnefnd fer fram á að húsið verði fjarlægt fyrir 1. mars n.k. Ef ekki verður farið eftir samþykktum byggingarnefndar verður beitt þvingunarúrræðum Skipulags- og byggingarlaga.

Fleira ekki bókað og fundi slitið kl. 1635.

